
Divèsite nan admisyon pilòt 

East Side Community School (01M450) 

East Side Community School (01M450), nan misyon prensipal li ki se angaje nan divèsite, vize 

sèvi diferan popilasyon elèv epi l ap fè eksperyans yon nouvo pwojè admisyon pilòt k ap 

kòmanse ak elèv k ap aplike pou otòn sa a pou antre nan klas 6yèm ane an septanm 2017.  

East Side Community School kwè yonn nan pi gwo fòs ak koz pou siksè tout elèv se divès 

kominote k ap aprann lan ak inik eksperyans lavi ki egziste kounye a nan kontribisyon yo bay 

nan kilti lekòl yo ak nan diskisyon akademik.   

Pwojè pilòt la fèt pou konsève kilti sa a pou ankouraje yon modèl edikasyon enklizif nan lekòl la. 

Kòm yon pati nan pwojè admisyon pilòt la, lekòl la pral bay priyorite pou aplikan ki elijib pou 

manje midi gratis ak pri redui Free and Reduced Lunch (FRL) pou 62% plas.  Fanmi elèv ki nan 

distri 1 ki reyini kondisyon sa a ak tout lòt elèv ki enterese, nou ankouraje yo mete pwogram lan 

sou aplikasyon lekòl presegondè y ap ranpli a, nan delè 1ye desanm pou lekòl primè yo. Elèv ki 

gen andikap Students with Disabilities (SWD) patisipe nan pwosesis admisyon an nan menm 

fason ak kamarad yo ki nan edikasyon jeneral. Dapre regleman DOE, East Side Community 

School pral pran kantite elèv SWD ki ekivalan ak pousantaj elèv ki nan distri a. 

East Side Community School admèt elèv atravè yon metòd admisyon ki gade dosye akademik 

Screened.  Pou pwosesis admisyon yo, nou evalye elèv sou baz bagay sa yo:   

 Prezans elèv ak pontyalite

 Enterè yo montre yo genyen lè yo vizite lekòl la oswa lè yo ekri lekòl la

 Entèvyou elèv

 Priyorite pou elèv ki gen frè/sè, fanmi nan lekòl la nan moman an

 Fason elèv yo klase lekòl la nan aplikasyon an

Aplikan ki elijib pou FRL ap gen priyorite pou 62% plas yo. Nenpòt aplikan FRL ki rete apre yo 

fin bay FRL yo priyorite, y ap konsidere yo kòm yon pati nan pi gwo lis la. 


